
Məhkəmə-tibb ekspertizası təcrübəsində 

xəsarətlərin əmələ gəlmə mexanizminin təyini çətin 

və az öyrənilən sahələrdəndir. Xəsarətlərin 

xarakterinə təsir edən müxtəlif növ xarici amillərdən 

daha çox küt əşyalarla yetirilən xəsarətlərin əmələ 

gəlmə mexanizminin təyini çətinlik yaradır. 

Xəsarətlərin morfologiyasının ətraflı öyrənilməsi, 

ümumi əmələ gəlmə mexanizminə təsir göstərən 

kompleks şərtlər bu məsələlərin həllində ekspertin 

imkanlarını genişləndirir. Öz boyu hündürlüyündən 

yastı səthə yıxılma zamanı əmələ gələn xəsarətləri, 

küt əşyalarla yetirilən, hərəkətdə olan nəqliyyat 

vasitəsindən yıxılma, qarşılıqlı dava-dalaş zamanı 

yetirilmiş xəsarətlərdən ayırmaq lazımdır. 

Araşdırmalar zamanı məqsədimiz yastı səthə 

yıxılma zamanı törənən xəsarətlərin əmələ gəlmə 

mexanizmini və morfologiyasının bəzi tipik və tez-tez 

rast gələn növlərini aşkarlamaq idi. Bu məqsədlə 

“MTE və PA” ETTB-nin arxiv materiallarından 90 

hadisə araşdırılmışdır. Yıxılmalarda törənən 

xəsarətlərin ümumi sayından, əsasən ətrafların 

xəsarətləri çoxluq təşkil edirdi (41%), onlardan 

baldır nahiyyələrinin zədələnməsi (29%) təşkil 

edirdi. İkinci yerdə başın xəsarətləri gəlirdi (30%). 

Başın və aşağı ətrafların xəsarətlərinin tez-tez rast 

gəlməsinin səbəbi onların törəndiyi şəraitdən asılıdır. 

Aparılan müayinələrə əsasən belə nəticəyə 

gəlmək olar ki, öz boyu hündürlüyündən yastı səthə 

yıxılma zamanı xəsarətlərin əmələ gəlmə mexanizmi, 

əsasən yıxılmanın gözlənilməz olması, müdafiə 

hərəkətlərinin olmaması, yıxılan yerin relyefi və s. 

asılıdır. 

